
“Soki bino botie elikia na Nzambe lokola ebongi na
Ye, akopesa bamposa nabino, lokola apesaka

bandeke oyo babimaka na ntongo mpe bazali na
nzala, na nsima bazongaka na mpokwa na libumu

oyo etondi

Na bokonzi ya Omar bin Al-Khattab, Nzambe asepela na ye, alobi: Ayokaki Ntoma ya
Nzambe, Nzambe apambola ye mpe apesa ye kimia, alobi : “Soki bino botie elikia na
Nzambe lokola ebongi na Ye, akopesa bamposa nabino, lokola apesaka bandeke oyo
babimaka na ntongo mpe bazali na nzala, na nsima bazongaka na mpokwa na libumu

oyo etondi».

Mosakoli, Nzambe apambola ye mpe apesa ye kimia, azali kosenga biso totia motema na
Nzambe Mozwi-ya-Nguya-Nyonso mpo na komemela biso matomba mpe kobengana mabe na
makambo ya mokili oyo mpe ya lingomba, mpamba te ezali na oyo apesaka te, to aboyaka,
to asalaka, to Apesaka litomba, azali te longola se nzambe, Nkembo ezala na Ye, oyo-Aleki-
Likoló.  Mpe tosengeli  kosala  makambo oyo ememaka matomba mpe kobengana mabe,
nzokande na bosembo nyonso tozali kotya motema na Nzambe Ntango tozali kosala bongo,
Nzambe apesaka biso bamposa kaka lokola Ye apesaka bandeke oyo babimaka na ntongo
mpe bazali na nzala, na nsima bazongaka na mpokwa na libumu oyo etondi.

